AR BLEIZ ZO DEUET EN-DRO

Le loup est revenu

gant Geoffroy de Pennart

Dastumad Kaléidoscope / lutin poche de l'École des loisirs.

Troidigezh vrezhonek gant Jean-Do Robin

5.

En noz-mañ en deus aon an Aotrou Lapin o vont da gousket.

Ur c'heloù spontus emañ o paouez lenn en e gazetenn !

AR BLEIZ ZO DEUET EN-DRO !

6.

Hastañ a ra an Aotrou Lapin da vont da brennañ an nor.

Kerkent ha prennet avat :

" DAO ! DAO ! DAO !"

" O, ma Doue ! emezañ,

AR BLEIZ an hini eo ! "

8.

" DIGOR !

DIGOR BUAN !

HAST BUAN ! "

An tri femoc'h bihan an hini eo.

" Mar plij,  Aotrou Lapin, laosk ac'hanomp da vont e-barzh eta.

Spontet bras omp.

AR BLEIZ ZO DEUET EN-DRO ! "

" Deuit tre, ma mignoned, deuit tre,"

eme an Aotrou Lapin, disammet.

10.

N'eo ket prennet an nor na prennet mat ma klevont :

" DAO ! DAO! DAO ! "

" Aou, aou, aou ! Arru eo AR BLEIZ ! "

11.

" Me an hini eo, an Itron Gavr gant ma seizh menn-gavr.

Deuet omp da glask repu du-se.

Ha klevet 'teus ar c'helou euzhus ?

AR BLEIZ ZO DEUET EN-DRO ! "

" Deus tre ma mignonez kaezh, deus e-barzh gant da re vihan."

eme an Aotrou Lapin, sederaet.

13.

N'eo ket azezet an holl nag azezet mat ma klevont :

" DAO ! DAO ! DAO ! "

" Daoust hag AR BLEIZ an hini eo a zo o skeiñ evel-se ? "

14.

" Me an hini eo, Oanig Bihan.

Du-hont en traoñ e oan, war vord ar wazh.

N'on ket evit mont d'ar gêr ken avat.

AR BLEIZ ZO DEUET EN-DRO ! "

" Deus tre buan, Oanig Bihan,

eme an Aotrou Lapin, deus da dommañ e-tal an tan."

17.

N'eo ket azezet Oanig Bihan nag azezet mat ma klevont :

" DAO ! DAO ! DAO ! "

" AR BLEIZ an hini eo ar wezh-mañ, moarvat ! "

18.

" Me an hini eo, Pêrig. Disentet em eus ouzh ma zad-kozh.

Ez an da chaseal ar bleiz. Gouzout a rit ?

DEUET EO EN-DRO !

Daoust ha gwelet ho peus anezhañ ?

Daoust ha du-se emañ ? "

19.

"N'emañ ket, n'emañ ket, eme an Aotrou Lapin

hag emichañs ne zeuio ket.

Deus tre bepred, Pêrig. Deuet-mat out du-mañ ".

21.

Ha Pêrig da vont da gaout ar re all. Kerkent avat :

" DAO ! DAO ! DAO ! "

" Ar bleiz an hini eo emichañs ! "

a estlamm Pêrig, laouen-holl.

22.

" Me an hini eo, Kabellig Ruz.

Digor din, Mamm-Gozh.

Krampouezh hag ur podadig amanenn

a zegasan dit."

" Faziet out, Kabellig Ruz eme an Aotrou Lapin,

Dilojet eo da vamm-gozh.

Deus tre buan bepred. Arabat eo dit chom da vale er c'hoad.

AR BLEIZ ZO DEUET EN-DRO ! "

24.

" Tre ma 'z omp ez omp, 

koan vras a vo graet," eme an Aotrou Lapin

Sevel a ra an holl a-du gantañ

hag int diouzhtu-kaer d'aozañ ur pred lipous.

27.

N'int ket krog ganti na kroget mat ma klevont :

" BAOUM ! BAOUM ! BAOUM ! "

" Ac'hanta, eme an Aotrou Lapin souezhet,

n'emaomp ket o c'hortoz den ebet ken koulskoude ! "

29.

AR BLEIZ an hini eo.

Ha naon du en deus !

30.

N'en deus ket graet ur c'hammed e-barzh

ma sailh an holl warnañ,

lapin, moc'h bihan, gavr, menned, oan,

Pêrig ha Kabellig Ruz.

31.

Pladet ar bleiz e lavar an Aotrou Lapin :

" BLEIZ, N'HON EUS KET AON RAGOUT KEN !

Lak an dra-se don e-barzh da gokenn."

Hag eñ ha lâret dezhañ ouzhpenn-se :

"Mar prometez bezañ fur ha kontañ deomp istorioù bleizi spontus

e vi pedet gant da goan."

34.

Sell aze penaos, tro-dro d'un daoliad traoù lipous,

En noz-mañ, e ti an Aotrou Lapin,

EO DEUET AR BLEIZ EN-DRO !

